
Tangadrane ki akibulruane

Kikay akibulrunae mugaku atara tarumarane sanakaumaumasenga,
lukibulru ku makulrungu, Iri dulru mualrane ku kulrungane lini; Kudra
malrigili Irika makibubulru, asiluiyane kikay malrigili maramaw Ki
marangisi ka lrabu, lu kaikibulru, Iri thiabe ki kaika athiathiabane, maadraw
turamuru ku tapatulisiane. Kwini kidreedreme, kailri kisamula papia Ki
apakaesadhane, Iri pia ku Iritulisi ku laaungane. Maramaw ki karawmane ka
kadaengane, lu kaipawtaleke ku katalekane, Iri kaynganay cebe ku thathatha
ku ubulu.

Ku sapaysuane si matiakukuru Iritara kibubulru. ku sapaysuane luka
kadrua ku Irigilane, la Irikai miaki mabucukunga ka beeke kakadrua ku
thingale ku namanemanenga. Ku matiakukuru ku umaumase lu
kaikibubulru, maramaw kudra siaamece ku matelrege ka ruba, arakaykay
kathaane kudra makulrungu ku tadreelane ini si naw kidresenge kawmasane
lya, akapapulruane ku awlru si kimawlrakalrakay kipulrivalelringa.

Ku mathariri ku tacebeane laka kadrua ku Irigilane, mararamaw kudra
ngiapaipay ku balakaw si mangiratenga ka Irabu, mathariri ludreelane ai

kaika sapatumatumane. Kudra piakay ku puku ala Irikamani ku kiabulru,

mararamaw kudra ki taramailuku padredreele Iritara samacane, kikay rapa
Iritara akusiange, mararamaw ki dramu ku rangisane.

Ku talelebe Irika makisamuamula kibubulru, kathaane ku thingalane ka
Iri paakabalrithi ki sipi madu. Kudra kiasalru kaika abulrubulruane, kailrika
tathainu, maramawlringa ki sasarasarane ka vetai, lu kirimuane pwacilay,
kailri idrengere ku acilay, ai Iri arukabulabula. Kikay makulrungu si
tuaramuru apakidreedreme, kiauli mukalrivili, ai Iritara ikay ku
taarukadeemelane, kidayli ki kulrungane si salradhane ini. Kay Irigilane
maramaw ki kinawmasane, yakay ku singikavavalake kakecenge sapukuane,
lukaadrawanga ala kiarimunga kalrupi kipucaemane.

Lakaamani, tara pakicawcakuana Iritara pakathariri ki kinawmasane,
Ikay ki dadamadhane ki takibulrubulruane, yakay ku sarapuamadru ku
angatu, lamialri ikay ku kaisarapuamadru ku angatu.

Kudra tangadrane ki akibubulruane, pakay kudra ki amuelebane Ki

Irigilane si takidremedremane.

